
Vilmund Jacobsen

Eldrasamstarvið Nánd, 
sum er samstarvið mill­
um Eysturkommunu og 
Fuglafjarðar kommunu, 
hevur júst almanna­
kunngjørt sína ársfrá­
greiðing fyri 2018. 

Stýrisformaður er 
Jóhan Christiansen, 
borgarstjóri í Eystur­
kommunu, og dagligur 
leiðari í samstarvinum 
er Kristina Toftegaard 
Larsen.

Í Nánd fegnast tey 
um, at stýrið á fundi í 
januar í 2018 samtykti 
at leiga 3-5 búpláss frá 
Veks-samstarvinum. Av­
tala varð gjørd við sam­
starvið um at leiga fýra 
búpláss.

- Neyðugt er at hava 
í huga, at samstarvsav­
talan við Veks gongur 
út í mars í 2020, og tí er 
neyðugt hjá kommu­
nunum at loysa avbjó­
ðingina at fáa fleiri bú­
pláss til vega, áðrenn 
avtalan gongur út.

Í ársfrágreiðingini 
verður sagt, at Nánd við 
ársskiftið fekk í boði at 
leiga eitt búpláss aftrat 

frá Veks, og í stýrinum 
vóru tey samd um, at 
neyðugt varð at taka av 
tilboðnum. 

Sostatt leigar Nánd, 
sum annars hevur 49 
búpláss í egnum øki, nú 
fimm búpláss frá Veks 
og fýra búpláss frá Ere. 

- Eins og greitt varð 
frá í ársfrágreiðingini 
fyri 2017, hevur stýrið 
fyri Nánd ta fatan, at 
neyðugt er at víðka um 
talið av búplássum.

Leiðslubólkurin hjá 
Nánd vísti eisini í 2016 á, 
at tørvurin fyri búpláss­
um í økinum í 2020 fer at 
verða 67, og at tørvurin 
er alsamt veksandi. 

Tískil vísti leiðslu­
bólkurin hjá Nánd eisini 
á, at neyðugt er at fyri­
reika bygging av einum 
nýggjum røktarheimi í 
økinum hjá eldrasam­
starvinum.

- Árið hevur verið 
merkt av afturvendandi 
avbjóðingum við vant­
andi búplássum, tí tørv­
urin á búplássum er al­
samt veksandi. 

Í ársfrágreiðingini hjá 
Nánd verður víst á, at 
serliga hevur tørvurin á 

búplássum til borgarar 
við demsenssjúku fylgt 
nógv. 

Ein annar spurning­
ur, ið javnan verður 
viðgjørdur, er hugburð­
urin til, hvussu Nánd 
skal handfara støður, 
tá annar hjúnafelagin 

hevur tørv á búplássi. 
- Í eini tíð, har trot er á 

búplássum, er ikki lætt at 
bjóða hjúnum búpláss, tá 
bert annar hevur røktar­
tørv. 

Lagt verður aftrat, at 
við endan av 2018 vóru 
sjey fólk á bíðilista, sum 

eru visiterað at hava 
tørv á búplássi. 

- Harumframt eru 
fleiri heimabúgvandi, 
sum javnan hava tørv á 
umlættingarplássi, siga 
tey í Nánd í sínari árs­
frágreiðing.



- Árið hevur verið merkt av 
afturvendandi avbjóðingum við 
vantandi búplássum, sigur leiðslan 
í eldrasamstarvinum Nánd

Nánd nøktar ikki tørvin

MÓTMÆLI: Jógvan Andrias Joensen handaði 
í síðstu viku borgarstjóranum í Klaksvíkar 
kommunu, Jógvani Skorheim, 266 
undirskriftir, har mótmælt verður, at gamli 
virkisbygningurin Ídni verður tikin niður.

Eins og undan
farin ár bjóða 
Kongshavnar 
Frítíðarsiglarar 
aftur í ár til 
bátatreff 
fríggjakvøldið 
fyri Bátafesti
valin á Toftum

Vilmund Jacobsen

Tiltakið í Søldarfirði, 
sum byrjar komandi 
fríggjakvøld klokkan 
18, hevur verið sera 
væl umtókt. Í ár verður 
eisini gestarøðari, og 
hesin er eingin min­
ni enn Hendrik Old, 
løgtingslimur og fyrr­
verandi landsstýris­
maður. 

Bjartur Skibenes, 
Sverri Justinussen, 
Símin Joensen, Sakaris 
Hansen og Hans Pauli 
Larsen, fara aftur í ár at 

spæla á harmoniku til 
felagssang.

Tá røða og felags­
sangur eru liðug, verður 
høvi at strekkja sær 

beinini í tjaldinum, 
og stundisliga leygar­
morgunin verður bjóðað 
til morgunmat.

Almennur fyrilestur um 
sorg verður mánakvøldið 
6. mai í Auluni í Finsen í 
Havn. Fyrilestrarhaldari 
verður journalisturin og P1 
verturin, Esben Kjær.

Tiltak um 
sjóvinnu
Vilmund Jacobsen

Aftur í ár verður skipað 
fyri tí, sum rópt verður 
Sjóvinnuforum, og 
hesaferð verður tiltakið 
hósdagin hin 9. mai á 
Vinnuháskúlanum.
Hetta er eitt 
felags tiltak hjá 
Føroya Skipara-
og Navigatørfelag, 
Maskinmeistarafelagnum 
og Sjóvinnustýrinum.
Høvuðsevnini í ár 
verða heilsuviðurskifti 
hjá sjófólki og 
týdningurin av at vera 
skipaður í fakfelag.
- Hetta er eitt 
forvitnisligt og ókeypis 
tiltak, sum vónandi 
nógvir limir hava 
hug at verða við til, 
siga tey í Maskin
meistarafelagnum.

Hugnaligt kvøld í Søldarfirði


